
Ýürek, ne beýle gowşaýañ?
Ýar aldymy joşgunyñy?
Gursagymda saklap bilmän,
Kän egsipdim daşgynyñy.
Ýürek, ne beýle gowşaýañ
Derdiñ pisiñ şowlugymy,
Ýamanyñy özüm alyp,
Köp paýladym gowlugyñy.

Ýürek, ne beýle gowşaýañ,
Çekdirdimmi çoh armany,
Hak iş üçin, haýyr üçin,
Gynamasam bormy jany?

https://kitapcy.su/yurek-ne-beyle-gowsayan/


Ýürek, ne beýle gowşaýañ,
Dostdan tamañ çykmadymy?
Ojakda oduñ öçende,
Ýanyp-ýanyp ýakmadymy?

Ýürek, ne beýle gowşaýañ,
Ýadaýañmy göreşimde?
Sowap bolmaz,
Dünýä söýgi —
lowlaýarka görejimde.

Ýürek, ne beýle gowşaýañ,
Jylaw salmadyk bedewim?
Gören ýokdur bedewleriñ
Ýoldaşyn taşlap gidenin.

* * *

Ýanyndan guýy gazsañ,
Sogulýar çeşme.
Onsoñ çeşmä däl, guýa
sowulýar teşne.

Käte aglamasañ,
poslaýar demir.
Il-günüñden gysgansañ,
gysgalýar ömür.

* * *

Ýary ýaryndan aýyran —
Pesleriñ iñ pesidir.

Güli bilbilden aýyran —
Pisleriñ iñ pisidir.

Eli hünärden aýyran —
Nejisiñ nejisidir.

Ili ýurdundan aýyran —



Şolaryñ hemmesidir.

* * *

Sygan gyz,
Ýapyşma meniñ elime,
Hiç zat aýtmaz aýadaky çyzyklar.
Näme, öz ykbalyñ alada etmän,
Özgäñ ykbalyny bilmek gyzykmy?

Az pursatda biljek bolýañ täleýim
Palçy gyz gözleriñ durmasyn köräp.
Men özüm gararyn öz kysmatyma,
Durmuşyñ ýollaryn yzarlap-ýöräp.

